
Devaih Kritam 12 Shiva Stotram

தே³வை: க்ரு’தம் 12 ஶிவஸ்தோத்ரம்

தே³வா ஊசு: ।
தே³வதே³வ மஹாதே³வ ப⁴க்தாநாமப⁴யப்ரத³ ।
நமோ நமஸ்தே ப³ஹுஶ: க்ரு’பாகர மஹேஶ்வர ॥ 29॥
அத்³பு⁴தா தே மஹாதே³வ மஹாலீலா ஸுக²ப்ரதா³ ।
ஸர்வேஷாம் ஶங்கர ஸதாம் தீ³நப³ந்தோ⁴ மஹாப்ரபோ⁴ ॥ 4.12.30॥
ஏவம் மூட⁴தி⁴யஶ்சாஜ்ஞா: பூஜாயாம் தே ஸநாதநம் ।
ஆவாஹநம் ந ஜாநீமோ க³திம் நைவ ப்ரபோ⁴ऽத்³பு⁴தாம் ॥ 31॥
க³ங்கா³ஸலிலதா⁴ராய ஹ்யாதா⁴ராய கு³ணாத்மநே ।
நமஸ்தே த்ரித³ஶேஶாய ஶங்கராய நமோ நம:॥ 32॥
வ்ரு’ஷாங்காய மஹேஶாய க³ணாநாம் பதயே நம: ।
ஸர்வேஶ்வராய தே³வாய த்ரிலோகபதயே நம:॥ 33॥
ஸம்ஹர்த்ரே ஜக³தாம் நாத²ஸர்வேஷாம் தே நமோ நம: ।
ப⁴ர்த்ரே கர்த்ரே ச தே³வேஶ த்ரிகு³ணேஶாய ஶாஶ்வதே ॥ 34॥
விஸங்கா³ய பரேஶாய ஶிவாய பரமாத்மநே ।
நிஷ்ப்ரபஞ்சாய ஶுத்³தா⁴ய பரமாயாவ்யயாய ச ॥ 35॥
த³ண்ட³ஹஸ்தாய காலாய பாஶஹஸ்தாய தே நம: ।
வேத³மந்த்ரப்ரதா⁴நாய ஶதஜிஹ்வாய தே நம:॥ 36॥
பூ⁴தம் ப⁴வ்யம் ப⁴விஷ்யச்ச ஸ்தா²வரம் ஜங்க³மம் ச யத் ।
தவ தே³ஹாத்ஸமுத்பந்நம் ஸர்வதா² பரமேஶ்வர ॥ 37॥
பாஹி நஸ்ஸர்வதா³ஸ்வாமிந்ப்ரஸீத³ ப⁴க³வந்ப்ரபோ⁴ ।
வயம் தே ஶரணாபந்நா:ஸர்வதா² பரமேஶ்வர ॥ 38॥
ஶிதிகண்டா²ய ருத்³ராய ஸ்வாஹாகாராய தே நம: ।
அரூபாய ஸரூபாய விஶ்வரூபாய தே நம:॥ 39॥

ஶிவாய நீலகண்டா²ய சிதாப⁴ஸ்மாங்க³தா⁴ரிணே ।
நித்யம் நீலஶிக²ண்டா³ய ஶ்ரீகண்டா²ய நமோ நம:॥ 4.12.40॥
ஸர்வப்ரணததே³ஹாய ஸம்யமப்ரணதாய ச ।
மஹாதே³வாய ஶர்வாய ஸர்வார்சிதபதா³ய ச ॥ 41॥
த்வம் ப்³ரஹ்மா ஸர்வதே³வாநாம் ருத்³ராணாம் நீலலோஹித: ।
ஆத்மா ச ஸர்வபூ⁴தாநாம் ஸாங்க்²யை: புருஷ உச்யஸே ॥ 42॥
பர்வதாநாம் ஸுமேருஸ்த்வம் நக்ஷத்ராணாம் ச சந்த்³ரமா ।
ரு’ஷீணாம் ச வஸிஷ்ட²ஸ்த்வம் தே³வாநாம் வாஸவஸ்ததா²॥ 43॥
அகாரஸ்ஸர்வவேதா³நாம் த்ராதா ப⁴வ மஹேஶ்வர ।
த்வம் ச லோகஹிதார்தா²ய பூ⁴தாநி பரிஷிஞ்சஸி ॥ 44॥
மஹேஶ்வர மஹாபா⁴க³ ஶுபா⁴ஶுப⁴நிரீக்ஷக ।
ஆப்யாயாஸ்மாந்ஹி தே³வேஶ கர்த்ரூ’ந்வை வசநம் தவ ॥ 45॥
ரூபகோடிஸஹஸ்ரேஷு ரூபகோடிஶதேஷு தே ।
அந்தம் க³ந்தும் ந ஶக்தா:ஸ்ம தே³வதே³வ நமோऽஸ்து தே ॥ 46॥
இதி ஶிவபுராணே ருத்³ரஸம்ஹிதாயாம் குமாரக²ண்டே³ த்³வாத³ஶாத்⁴யாயாந்தர்க³தம்

தே³வை: க்ரு’தம் ஶிவஸ்தோத்ரம் ஸமாப்தம் ।
ஶிவபுராண । ருத்³ரஸம்ஹிதா । குமாரக²ண்ட³ । அத்⁴யாய 12/29-46॥

